
Frumvarp til laga 
um 

verðlag.
(Lagt fyrir alþingi 1913).

1. gr.
Frá 16. mai 1914 skulu öll gjöld, sem ákveðin eru í landaurum eða álna- 

tali eftir verðlagsskrá, reiknuð til peninga eftir meðalveröi í verðlagsskrám þeim, 
er gilt hafa i hverri sýslu fyrir sig, um siðastliðin 10 ár, 1904—1914. Við út- 
reikning meðalverðsins skal Vs eyrir og stærra brot talið sem heilt, en minna 
broti skal slept. Stjórnarráðið gefur út hinar nýju verðlagsskrár og skulu þær 
prentaðar í A-deild Stjórnartiðindanna.

2. gr.
Með lögum þessum eru úr gildi numin lög 6. nóvbr. 1897 um undirbún- 

ing verðlagsskráa og lög 13. septbr. 1901 um viðauka við tjeð lög.

Athugasemdir við lagafrumvarp þetta:

Ef ábúðar- og lausafjárskatturinn verður afnumin, verða svo svo fá gjöld 
miðuð við verðlagsskrá, að hið árlega umstang við undirbúning verðlagsskránna 
verður tiltölulega alt of mikið. Frumvarp þetta er óbreytt eins og það kom frá 
skattamálanefndinni, sem skipuð var 1907 og vísast til ástæðanna fyrir því i áliti 
nefndarinnar.


